
Narayaneeyam Dashakam – 78 
Dvaarakaavaasah Tathaa rukmaneesandeshapraaptihi 

 
tridisha vardhaki vardhita kauśalaṃ tridaśa datta samasta 

vibhūtimat । 
jaladhi madhya gataṃ tvam abhūṣayō nava puraṃ vapurañchita 

rōchiṣā ॥1॥ 

daduṣi rēvata bhūbhṛti rēvatīṃ halabhṛtē tanayāṃ vidhiśāsanāt । 
mahitam utsava ghōṣam apūpuṣaḥ samuditair muditaiḥ saha 

yādavaiḥ ॥2॥ 

atha vidarbhasutāṃ khalu rukmiṇīṃ praṇayinīṃ tvayi dēva 

sahōdaraḥ । 
svayamaditsa chedi mahī bhujē sva tamasā tamasādhum 

upāśrayan ॥3॥ 

chiradhṛta praṇayā tvayi bālikā sapadi kāṅkṣita bhaṅga samākulā 

। 
tava nivēdayituṃ dvijamādiśat svakadanaṃ kadanaṅga 

vinirmitam ॥4॥ 

dvija sutō'pi cha tūrṇam upāyayau tava puraṃ hi 

durāśadurāsadam । 
mudamavāpa cha sādara pūjitaḥ sa bhavatā bhava tāpa hṛtā 

svayam ॥5॥ 

sa cha bhavantamavōchata kuṇḍinē nṛpasutā khalu rājati rukmiṇī 

। 
tvayi samut sukayā nija dhīratā rahitayā hi tayā prahitō'smyaham 

॥6॥ 

tava hṛtā'smi puraiva guṇairahaṃ harati māṃ kila 

chēdinṛpō'dhunā । 

ayi kṛpālaya pālaya mām iti prajagadē jagadēka patē tayā ॥7॥ 

aśaraṇāṃ yadi māṃ tvamupēkṣasē sapadi jīvitamēva 

jahāmyaham । 
iti girā sutanō ratanōt bhṛśaṃ suhṛdayaṃ hṛdayaṃ tava kātaram 

॥8॥ 

akathayas tvamathaina mayē sakhē tadadhikā mama manmatha 

vēdanā । 
nṛpa samakṣam upētya harāmyahaṃ tadayi tāṃ dayitām 

asitēkṣaṇām ॥9॥ 

pramuditēna cha tēna samaṃ tadā ratha gatō laghu kuṇḍinam 

ēyivān । 
guru marut pura nāyaka mē bhavān vitanutāṃ tanutāṃ 

nikhilāpadām ॥10॥ 

II sadaa sarvatra govinda naama sankeerthanam govindaa 

